
                  ZER DA HEZKUNTZA? 

“Ikasten ikastea da hezkuntza, bizitza osoan 

zehar ezagutza berriak hartzeko moduan; modu 

librean eta kritikoan pentsatzen ikastea; 

mundua maitatzen ikastea eta hura 

humanoagoa egitea; errealizatzen ikastea”1. 

Asmo horiek guztiak abstraktu samarrak dira 

hein batean, baina funtsezkoak dira, hezkuntzak 

pertsona guztien patua zehazten eta 

konprometitzen baitu. 

Izan ere, “hezkuntza tresnarik boteretsuena da, 

behar bezala egiten bada, herritar 

ahaldunduak, gogoetazaleak, konprometituak 

eta  jantziak sortzeko, zeinak gauza izanen  

 

                                                           
1
 Izaten ikastea, Faure txostena, UNESCO. 

 

 

 

 

baitira aurkitzeko bideak planeta seguruago,  

ekologikoago eta bidezkoago bat eratzeko .”2 

Hezkuntzaren ahalmen horrek gizartea eralda 

dezan, funtsezkoa da kalitate oneko hezkuntza 

izatea, honako ezaugarri hauekin: mundu 

guztiko pertsona guztiei eskola seguruetarako 

sarbide erraza eskaintzea; nahikoa irakasle 

izatea, etengabeko prestakuntza jasotzen 

dutenak; eta bitarteko eta baliabide egokiak 

erabilgarri izatea. 

Aristotelesek esan zuen bezala, legelariak 

jorratu beharreko kontu garrantzitsuenetako 

bat da hezkuntza3. 

                                                           
2 BOKOVA I., Sarrera: Munduko hezkuntzaren jarraipen-txostena 

(2016), UNESCO.  

HEZKUNTZA: PERTSONAK 

GAITZEN DITUEN ESKUBIDEA. 

1948an Giza Eskubideei buruzko Aldarrikapen 

Unibertsalak bere 26. artikuluan bildu zuenez 

geroztik, nazioarteko tresna eta itun askok 

berretsi dute giza eskubide hori historian zehar, 

honako hauek, besteak beste: Eskubide 

Ekonomiko, Sozial eta Kulturalen Nazioarteko 

Ituna (1960), 13. artikuluan; Emakumeak 

diskriminatzeko modu guztiak 

desagerrarazteari buruzko Konbentzioa (1979), 

10. artikuluan; Haurren Eskubideei buruzko 

Konbentzioa (1989), 28. eta 29. artikuluetan; 

Larrialdiko egoeretan hezkuntza jasotzeko 

eskubideari buruzko Ebazpena (2010). 

Hezkuntzarako eskubideari buruzko nazioarteko 

historia oparo horri esker, zenbait printzipio 

ditugu indarrean gaur egun, hezkuntza 

pertsonak gaitzen dituen oinarrizko giza 

eskubidea dela ezartzen dutenak; hau da, beste 

giza eskubide batzuk gauzatzeko prestatzen 

ditu pertsona. Hortaz, ondasun publiko bat da, 

zeren eta gizarteak partekatzen duen ahalegina 

baita. Genero-berdintasuna, bestalde, guztiz 

bereizezina da hezkuntzarako eskubidetik4.  

Pertsonak gaitzen dituen giza eskubidea izanik, 

beharrezkoa da politika publiko egokiak 

sortzea eta aplikatzea, zeinak doako eta 

                                                                                                 
3 ARISTOTELES, Política 5, I.  
4 Hezkuntza herrien eta planetaren zerbitzura, Munduko hezkuntzaren 

jarraipen-txostena (2016), UNESCO.  

derrigorrezko Lehen Hezkuntza bat ziurtatuko 

baitute, “gutxienez oinarrizko eta funtsezko 

hezkuntzari dagokionez”5; politika publiko 

horiek prestakuntza tekniko eta orokor baten 

aldeko apustua egingo dute, eta baldintza 

berdin-berdinetan erraztuko dute goi mailako 

prestakuntzarako sarbidea.  

Hezkuntzarako eskubidea –pertsona guztien 

bizitzetako etapa guztietan– ez dago bideratuta 

pertsona bakoitzaren garapen pertsonalera 

bakarrik, baizik eta munduan bakea eta 

segurtasuna ziurtatzeko bidea ere badela 

(Nazio Batuak izateko arrazoia), hezkuntzak 

bakarrik errazten baititu tolerantzia eta estatuen 

arteko harreman adiskidetsuak. Hala aitortu 

zuen, 1948an, Giza Eskubideei buruzko 

Aldarrikapen Unibertsalaren 26. artikuluak; hala 

berretsi dute hezkuntzarako eskubidea biltzen 

duten nazioarteko tresna guztiek; eta orain, 2030 

Agendak hezkuntza inklusibo, ekitatezko eta 

kalitateko bat bilatzen du Garapen 

Iraunkorrerako 4. Helburuarekin (GIH), 

“oinarrizko hezkuntza guztientzat” proposatzen 

zuen Milurtekoko 2 Garapen  Helburua (MGH) 

gaindituta. 

 

 

                                                           
5 26. artikulua, Giza Eskubideei buruzko Aldarrikapen Unibertsala 

(1948). 

2MGH-tik 4GIH-ra: APUSTU 

BAT KALITATEAREN ALDE. 

2MGH hark lehen hezkuntza lortu nahi zuen 

mundu guztiko haurrentzat. Helburu hori ez zen 

bete aurreikusitako epean (2000-2015), baina 

aurrerapenak egon ziren.  

I. grafikoa: Haurrak munduan, lehen hezkuntza jasotzeko adinean, baina 

eskolara joaten ez direnak. Iturria: MGH 2015 txostena. 

 

4GIH-ak bete gabeko konpromiso hori berritzen 

du lehen hezkuntza unibertsala lortzeko, eta 

aukera-berdintasuna berresten du 

irakaskuntzarako sarbidean; halere, harago ere 

badoa, herrialde guztien konpromisoa eskatzen 

baitu kalitateko hezkuntza lortzeko hezkuntza-

maila guztietan –263 milioi haur, nerabe eta 

gazte ez ziren joaten eskolara 2011n, eta 100 

milioi gaztetik gora analfabetoak ziren 2015ean6–, 

zeina eraginkorra izanen baita, eta ikasketa-

ikuspegi batekin bizitzaren etapa guztietan. 

Incheongo Adierazpenean daude bilduta 

kalitate oneko hezkuntza baten funtsezko 

alderdiak. Dokumentu hori UNESCOko (NBEren 

erakunde espezializatua, hezkuntzaz, kulturaz 

eta zientziaz arduratzen dena) herrialde kide 

guztien konpromiso historiko bat da, eta honako 

                                                           
6
 Garapen Iraunkorrerako Helburuei buruzko txostena 2017  

helburu hau du: “bizitzak eraldatzea 

hezkuntzaren ikuspegi berri baten bitartez, 

neurri ausart eta berritzaileekin”, 2030ean 

kalitateko hezkuntza lortzeko7. Hezkuntza 

berritu bat izango da, inklusiboa eta 

berdintasunean oinarritua, inor atzean utziko 

ez duena. 

Kalitateko hezkuntza garapen iraunkorraren 

dimentsio guztien elementurik ezinbestekoena 

da. “Hezkuntzak funtsezko tresnak ematen 

dizkigu –ekonomikoak, sozialak, 

teknologikoak eta are etikoak ere– GIHak gure 

egin eta gauzatzeko”8. Halere, 4GIHak garapen 

iraunkorrera eramango bagaitu, zenbait 

mehatxuri egin beharko diogu aurre: irakasle 

kualifikatuak eta instalazio egokiak falta dira, 

bereziki Saharaz hegoaldeko Afrikan; han, 

eskolaurreko irakasleen 1/2 eta bigarren 

hezkuntzako irakasleen 3/4 prestakuntzarik 

gabeak dira, eta eskolen % 30ean ez dago ez 

komunik ez argindarrik. 

II. grafikoa: Irakasle kualifikatuen proportzioa irakaskuntza-mailaren 

arabera. 2011, eskuragarri dauden azken datuak (portzentajea). Iturria: 

GIH 2017 txostena. 

                                                           
7 Incheongo Adierazpena. 2030 Hezkuntza: Guztiontzako 

kalitatezko hezkuntza inklusiboa nahiz bidezkoa bermatzea eta 

etengabeko ikaskuntzarako aukerak bultzatzea. UNESCO, Incheon, 

Koreako Errepublika, 2015. 
8 BOKOVA I., Sarrera Munduko Hezkuntzaren jarraipen-txostena 

(2016), UNESCO.  

NORK ZER EGIN? 

NAZIOARTEKO MAILAN 

Garrantzitsua da hezkuntza-

komunitateak ezagutzea zein diren 

lehentasun eta ekintza garrantzitsuenak 4GIHa 

lortzeko. Hain zuzen, orientazio estrategikoa 

eman eta hezkuntza-eragile guztiak 

koordinatzeko, UNESCOk GIHen Zuzendaritza 

Batzordea-2030 Hezkuntza sortu du, hau da, 

gobernantza mundialeko tresna bat 4GIHa 

lortzeari begira.  

NAZIO MAILAN 

4GIHak berriz azpimarratzen du 

ikaskuntza eraginkorra eta 

esanguratsuaren garrantzia. Hori lortzeko, 

beharrezkoa da gobernuek berraztertzea egun 

dauden ikasketa-planak eta irakaskuntza-

ikaskuntzaren edukiak; eta ezartzea “mekanismo 

bidezkoagoak eta orekatuagoak ezagutzak, 

trebetasunak eta gaitasunak ebaluatzeko”9. 

TOKI MAILAN 

Entreculturas Garapenerako GKE 

bat da, kalitateko hezkuntza 

baterako eskubidearen aldeko lanean aritzen 

dena, bai Ipar, bai Hego aldean. Ezagutu nola 

bultzatzen duen herritartasun global bat, FABRE 

–4GIH Testigantzan..  

                                                           
9 4GIH-2030 Hezkuntza xeheki, UNESCO 2016 gidaliburua. 

 

 

 

 

ETA ZUK, ZER EGIN DEZAKEZU? 

“Hezkuntzak ez du kultura aberasten 

bakarrik… Lehen baldintza da 

askatasunerako, demokraziarako eta 

garapen iraunkorrerako”. Kofi Annan 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Proiektuaren egilea:  

Laguntzailea:  

Finantzatzailea:  

Ikas-maila guztientzat! 

 

Bat egin Hezkuntzaren aldeko Mundu 

Kanpainarekin eta parte hartu kalitate oneko 

hezkuntzarako eskubidearen aldeko jardueretan  

Hezkuntzaren aldeko munduko ekintza-astea 

(SAME). 

 

 

 

 

Aurkitu online unitate didaktikoak zure ikasleak 

Hezkuntzarako Eskubidearen garrantziaz 

kontzientziatzeko; jarduera-proposamenak 3 eta 18 

urte bitartekoentzat dira. 

Kutsatu zure hezkuntza-komunitatea ere, jarraitu 

Facebooken SAME Nafarroaren berriak, eta 

informazio gehiago nahi izanez gero, jo helbide 

honetara: samenavarra2018@gmail.com  

 

 

https://www.youtube.com/watch?v=ZCgvVWXy7Oo&t=66s
https://www.youtube.com/watch?v=ZCgvVWXy7Oo&t=66s
file:///D:/ODS4/EDUCACION%202030.pdf
http://www.cme-espana.org/same/#1452446525798-1e2c110d-e9e3
https://www.facebook.com/SAME-2018-Navarra-Nafarroa-312299849249936/
mailto:samenavarra2018@gmail.com

